
DEBOSYON 
ngadto kang 

P.  JUAN-CLAUDIO COLIN

Kadaghanan  sa  mga  nakaila  kang  Padre  Juan-
Claudio Colin nakasinati sa iyang kahiduol sa Dios 
ug  sa  i yang  handom  nga  ma sangyaw  ang 
Gingharian sa Dios diha sa maaghop nga kinaiya ni 
Santa Maria.  Nangayo sila sa iyang pangama alang 
sa  gitinguha  nilang  mga  grasya  gikan  Dios, 
magamay man o madako.

Pagpangayo’g Milagro 
Ang mga milagro tataw nga panghitabo nga wala 
nisubay  sa  naandan  nga  kinaiya  sa  mga  butang.  
Alang  sa  kausa  ni  Padre  Juan-Claudio  Colin  nga 
mulambo, nanginahanglan ug milagro nga gikan sa 
hiniusang  pagpangama  niya.   Kining  nobena 
nagdapit  sa  maong  pag-ampo  alang  sa  gasa  sa 
maong milagro.

Ang espirituhanon nga paghimo ug desisyon 
Ang kahiusahan sa kapunongan ni Maria ug ang 
epektibo nga paglihok nanginahanglan ug pakigsusi 
ug pagsalmot sa mga sakop niini sa paghimo ug mga 
desisyon, ang mga superyor adunay haum nga gilatid 
nga gahum.  Pinaagi niini ang mga desisyon 
pinasikad sa ensaktong impormasyon ug magsalamin 
sa panginahanglan sa ilang gialagaran.  Sa laing 
bahin, ang mga desisyon adunay ensaktong lugway 
ug kaabtik (SM Cons. no. 161). 

Pag-ampo 
Halangdong Padre Colin, pinaagi sa imong 
pangama katabangan unta kami sa Dios sa 
pagpangita ug pagtuman sa Iyang kabubut-on ug 
magbansay niini diha sa among kinabuhi sama ni 
Hesus.  Amen.  

(7) Ikapitong Adlaw 
Ang mga kapakyasan ni Padre Colin 
Kadtong mga nakauban ni Padre Colin miila sa 
iyahang kabalaan ug nakaila usab sa iyang mga 
kahuyang.  Kadtong iyang mga kahuyang nag-
amping kaniya gikan sa kamapahitas-on.  Si Padre 
Colin wala manumbaling sa iyang kaulawon ug 
kahuyang gawas kung adunay kalabutan sa 
kapunongan ni Maria.  Naningkamot siya nga 
madaug ang iyang kahuyang (FA 235,24-28). 

Pagpuyo uban sa kaugalingong kahuyang ug 
kahuyang sa uban 
Pinaagi niini, gawasnon sa kaugalingong kabalaka, 
mamahimo silang mapuslanon sa uban ug magbuhat 
ug daghang butang alang sa Dios, ug ang 
Kapunongan ni Maria makab-ot sa iyang gimithi.  
Ilang gisalig sa Dios ang makaalim nga pulong nga 
magdala ug kalinaw sa kinahiladman ug kagawasan 
sa pag-alagad sa uban (SM Cons. no. 220). 
 
Pag-ampo 
Halangdong Padre Colin, pinaagi sa imong 
pangama tabangan unta kami sa Dios nga dawaton 
ang among kakulang aron makat-on usab kami sa 
pagsabot sa kakulang sa uban.  Ang Dios maghatag 
unta kanamo ug hiniusang hunahuna nga mualagad 
sa Kapunongan ni Maria sama nimo.  Pinaagi ni 
Cristo among Ginoo.  Amen. 

(8) Ikawalong Adlaw 
Si Padre Colin makanunayong nag-ampo 
Sa pagpangita sa kabubut-on sa Dios si Padre Colin 
nag-ampo kanunay.  Nag-ampo siya ilabi na sa mga 
importanteng butang nga iyang gisagubang.

Nag-ampo siya kanunay bahin niadtong mga butanga 
ug mihangyo usab sa uban sa pag-ampo alang sa 
maong intensyon.  Iyang gitun-an ang mga isyu, 
nakigsusi usab siya sa uban, apan labaw sa tanan 
misalig siya sa pag-ampo (FA 349, 12). 

Ang pag-ampo alang sa haum nga kinaiyang 
Marista 
Ang tradisyong Marista magpadayong  buhi kung 
mutanyag kini ug kasinatian sa Ebanghelyo sama sa 
kasinatian ni Padre Colin ug sa iyang mga kauban.  
Ang mga musunod nga mga henerasyon makadawat 
sa maong tradisyon pinaagi sa pag-ampo ug 
pagpamalandong sa mga bililhong panghitabo sa 
pagsugod sa Kapunongan ni Maria (SM Cons. n. 50). 

Pag-ampo 
Halangdong Padre Colin, pinaagi sa imong 
pangama, ang Dios maghimo unta kanamo nga 
mainampuong katawhan, isip indibiduwal ug diha sa 
katilingban.  Hinaot nga ang among mga laraw 
giniyahan kanunay sa pag-ampo.  Mag-alagad usab 
kami kanunay sa uban pinaagi sa pag-ampo alang 
kanila.  Kini among gipangayo pinaagi ni Cristo 
among Ginoo.  Amen. 

   
(9) Ikasiyam nga Adlaw 

Si Padre Colin isip Marist 
Ang pagka-Marista dili kawang nga ngalan.  Susiha, 
kung kita Marista, makita kini sa atong buhat.  Busa, 
daghan pa ang angay nga buhaton.  Si Padre Colin 
maoy panig-ingnan sa pagka-Marists (FA 395, 4). 

Pagsunod kang Cristo sama ni Maria 
Ang Kapunongan ni Maria, sama sa Simbahan, 
nagsud-ong kang Maria, ang babaye sa pagtoo, isip 
ilang panig-ingnan.  Yano ang pagpuyo ug sayon ang 
gawi, duol sa kinabuhi sa mga ordinaryong 
katawhan, apostolikanhon ang kinaiya, ug pinatikan 
sa kadasig ug kamalipayon.  Naningkamot sila sa 
pagbaton sa Kristohanong kasinatian sama sa 
kinabuhi ni Maria (SM Cons. no. 117). 
  
Pag-ampo 
Halangdong Padre Colin, pinaagi sa imong 
pangama, lig-onon unta sa Dios ang among 
bokasyon isip mga tinun-an ni Cristo sama ni Maria 
ug mag-alagad kami sa katawhan sama niya.  
Pinaagi ni JesuCristo, nga anak ni Maria nga 
nagapuyo ug nagahari uban sa Amahan diha sa 
kahiusa sa Espirito Santo hangtud sa kahangturan.  
Amen. 



Pag-ampo sa Matag-adlaw 

Mahigugmaong Dios, Imong gidasig  
si Padre Juan-Claudio Colin nga magpuyo sa 

kamatinud-anon sa Ebanghelyo ug sa espiritu ni Maria.  
Kung Imong kabubut-on nga kapasidunggan siya isip 

imong balaan alang sa himaya sa Imong ngalan, ipakita 
kanamo ang dungog nga iyang gitagamtam diha sa 
Imong atubangan pinaagi sa paghatag kanamo sa 

milagrosong grasya pinaagi sa iyang pangama alang 
kang:   

(ngalan sa tawo nga nangayo ug grasya).   
Kini among gipangayo pinaagi ni Cristo, among Ginoo. 

Amen. 

(1) Unang Adlaw 
Si Padre Colin ug ang lubnganan 
Adunay usa ka pari nga miingon kang Padre Poupinel 
samtang siya nagbarug sa bakante nga pantyon tapad sa 
lubong ni San Alfonso de Liguori nganha sa Roma: 
“Tan-awa, kanay luna alang sa imong superyor!” (FA 
218,1).  Sama sa kadaghanan kining pari natandog sa 
panagway sa kabalaan ug kayano diha sa nawong ni 
Padre Colin. 

Personal nga Kabalaan 
Si Maria, ang ilang nahauna ug labaw’ng pangulo, 
nagdasig kanila nga magmaisugon sa pagkab-ot sa 
tumong sa Kapunongan ni Maria: pinaagi sa personal 
nga kabalaan, magbudlay alang sa kaluwasan sa uban, 
ug pagkupot sa pagtuo sa Simbahang Katoliko ug 
pagpanalipod niini sa tanan nilang kusog.  Pinaagi sa 
maong paningkamot diha sa espiritu ni Maria, 
mutabang sila sa kabag-ohan sa Simbahan ngadto sa 
panagway ni Mari, ang maalagaron nga nagpanaw nga 
Simbahan. 

Pag-ampo 
Halangdong Padre Colin, pinaagi sa imong 
pangama madangat unta namo ang kasamang 
kabalaan ug kayano uban sa tabang sa Dios.  
Makaplagan unta namo ang luna hain ang Dios 
buot nga isangyaw namo ang Maayong Balita.  
Amen. 

(2) Ikaduhang Adlaw 
Si Padre Colin taliwala sa nieve 
Sa panahon ni Padre Colin, ang mga tawo muadto sa 
lagyong dapit pinaagi sa paglakaw lamang.  Si Padre 
Colin milatas sa kabukiran sa Bugey.   Kanunay siya

naglakaw, bisan pa taliwala sa linaw nga migahi tungod 
sa katugnaw’ng panahon.  (FA 295) 

Pagsunod sa mga lakang ni Jesu-Cristo 
Sa pagsaad sa kakabus, ang mga Marista nagsalig sa 
Dios Amahan nga nakahibalo sa tanan nilang mga 
panginahanglan.  Gipili nila ang kakabus aron sa 
pagsunod kang Cristo.  Sama sa unang mga magtutuo, 
ilang ipaambit ang tanan nilang kabtangan sa ilang mga 
kaubanan (Buhat 4:32 ug S.M. Cons. N 106) .   

Pag-Ampo 
Halangdong Padre Colin, pinaagi sa imong pangama 
ang Dios mutabang kanamo sa pag-ila nga ang among 
lawas puy-anan sa Espiritu Santo.  Hinaot nga among 
ampingan ang among panglawas, ug kanunay kaming 
magsunod sa mga tunob ni Jesu-Cristo.  Amen. 

(3) Ikatulong Adlaw 
Si Padre Colin ug ang kahimsog 
Adunay balatian si Padre Colin.  Usa niana ang malaria 
(FA 222;230).  Matinud-anon siya sa pagtumar sa 
tambal.  Sa kinatibuk-an, masamok ang iyang kadasig 
pinaagi sa balatian, apan, dili kini babag alang kaniya. 

Pag-atiman sa kahimsog 
Usa sa mga sukaranan sa pagdawat ngadto sa 
pormasyon gilatid sa mga tumong ug espiritu sa 
Kapunongan ni Maria.  Gawas sa gipangayo sa Canon 
642, ang kandidato kinahanglan nga adunay mga 
musunod nga kalidad:  (e) ang kaalam, pagsabot, ug 
himsog nga panglawas nga gikinahanglan diha sa  
misyon ug apostolado sa Kapunongan ni Maria (n.42). 

Pag-ampo 
Halangdong Padre Colin, pinaagi sa imong pangama 
ang Dios muhatag unta kanamo ug kamatinud-anon sa 
pag-atubang sa balatian ug katigulangon.  Nag-ampo 
usab kami alang niadtong nag-atiman sa among mga 
masakiton nga mga kauban ug sa mga doktor ug nars.  
Amen. 

(4) Ika-upat nga Adlaw 
Si Padre Colin mipadayag sa iyang pagbati 
Sa daghang higayon si Padre Colin mabinati-on ug 
sayon muhilak diha sa kalipay ug kagul-anan.   Ang 
iyang kamot ug iyang nawong magpadayag gayud sa 
iyang gibati.  Naningkamot usa siya nga dili magpadala 
o gamhan sa pagbati.  Human makapadayag siya sang 
iyang gibati, mutawag siya nganha sa Dios diha sa pag-
ampo ug pagdayeg (FA 216). 

Balanse nga pagbati 
Usa sa mga sukdanan sa pagdawat ngadto sa 
pormasyon gilatid sa mga tumong ug espiritu sa 
Kapunongan ni Maria.  Gawas sa gipangayo sa Canon 
642, ang kandidato kinahanglan nga adunay mga 
musunod nga kalidad: (c) balanse nga pagbati aron 
makapuyo nga katilingbanon ug makatrabaho diha sa 
kaubanan (SM Cons. n. 42). 

Pag-ampo 
Halangdon Padre Colin, pinaagi sa imong pangama 
katabangan unta kami sa Dios nga mahaum ang 
among pagbati nganha sa among pagkatawo.   Hinaot 
nga abli kami sa pagbati sa uban ug magmaluly-on 
kanila sama sa imong gipakita kanamo pinaagi sa 
Imong pagpadala sa imong bugtong Anak nga si Jesu-
Cristo.  Amen. 

(5) Ikalimang Adlaw 
Ang kamalipayon ni Padre Colin 
Si Padre Colin namulong nganha sa mga estudyante sa 
Belley: ‘Servite Domino in laetitia et exultatione’ -
Alagari ang Ginoo nga malipayon ug pagdayeg.  Iyang 
gipamulong ang giingon ni San Francisco de Sales nga 
nagkanayon, ‘Les saints tristes sont de tristes saints’-
Ang masulub-on nga mga santos makaluluoy nga mga 
santos’ (FA 395,2). 

Malipayon ang mga Marista 
Buot ang mga Marista nga mailhan sila pinaagi sa ilang 
pagpuyo ug mga buhat nganha sa kabus ug mga 
sinalikway ug dili pinaagi sa pagpasundayag.  Ang 
ilang kamalipayon isip sakop sa banay ni Maria ug sa 
ilang kamanggihatagon diha sa pagbuhat sa mga buhat 
ni Maria magdasig sa uban nga mahiusa kanila (SM 
Cons. no. 37).  

Pag-ampo 
Halangdong Padre Colin, pinaagi sa imong pangama 
ang Dios muhatag unta kanamo ug balaang kalipay ug 
kagawasan nga maoy kinaiya sa imong pagpuyo aron 
nga masangyaw usab namo ang Maayong Balita nga 
malipayon.  Pinaagi ni Cristo among Ginoo.  Amen. 

(6) Ika-unom nga Adlaw 
Ang mga desisyon ni Padre Colin 
Si Padre Colin nailhan gayud nga dugay muhukom sa 
paghimo ug desisyon.  Ang hinungdan?  Buot siya nga 
adunay kasigurohan kung kini mao ba ang kabubut-on 
sa Dios ug busa maghulat siya (Dare Locum Dei).  Sa 
takna nga iyang makaplagan niya ang ensaktong 
desisyon buhaton gayud niya kini dihadiha (FA 309). 


